Ա Մ Փ Ո Փ Ա Թ Ե Ր Թ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՄԱՐՏԻ 6-Ի N 223-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ 

	ՀՀ ֆինանսների նախարարություն
	16 նոյեմբերի 2024թ.

	
	

	
	№ 01/34-3/23341-2024

	1. Նախագծով առաջարկվում է փոփոխություններ կատարել ՀՀ կառավարության 2014 թվականի մարտի 6-ի «Հայաստանի պետական սիմֆոնիկ նվագախումբ» պետական ոչ առևտրային կազմակերպություն ստեղծելու մասին» N223-Ն որոշման մեջ, ավելացնելով «Հայաստանի պետական սիմֆոնիկ նվագախումբ» պետական ոչ առևտրային կազմակերպության (այսուհետ՝ ՊՈԱԿ) գործունեության առարկան և նպատակը, ինչպես նաև ձեռնարկատիրական գործունեության տեսակները: 
Մասնավորապես, ձեռնարկատիրական գործունեության տեսակների մեջ առաջարկվում է ավելացնել հետևյալ տեսակները՝ համերգային ծառայությունների մատուցում, համերգների կազմակերպում, համերգների տոմսերի վաճառք, ներառյալ վաճառք առցանց հարթակների միջոցով, ձայնագրությունների իրականացում, թողարկում, իրացում, կազմակերպության գործունեությանն առնչվող մշակութային կրթության ոլորտում ծառայությունների մատուցում, իրեն պատկանող գույքի օգտագործման և սպասարկման ծառայությունների մատուցում, ՀՀ օրենսդրությամբ սահմանված կարգով գույքի վարձակալության հանձնում, հանրային սննդի ծառայությունների մատուցում։
	Վերոգրյալի կապակցությամբ հայտնում ենք, որ Նախագծի 1-ին կետի 2-րդ ենթակետից անհրաժեշտ է հանել 8-րդ դրույթը, այն է՝ «ՀՀ օրենսդրությամբ սահմանված կարգով գույքի վարձակալության հանձնում» պարբերությունը, քանի որ վերը նշված գործընթացները կանոնակարգվում են ՀՀ կառավարության 2020թ. հունիսի 4-ի N914-Ն որոշմամբ և չեն կարող ներառվել ձեռնարկատիրական գործունեության տեսակներում։

	Ընդունվել է: 


	ՀՀ արդարադատության նախարարություն
	31 հունվարի 2025թ.

	2. 
	/27.1/3658-2025

	1. Նկատի ունենալով «Նորմատիվ իրավական ակտերի մասին» օրենքի 11-րդ հոդվածի 1-ին մասի 2-րդ, 4-րդ և 6-րդ կետերի կարգավորումները անհրաժեշտ է լրացնել նորմատիվ իրավական ակտի վավերապայմանները:

	Ընդունվել է:


	2. Նկատի ունենալով, որ Հայաստանի Հանրապետության կառավարության 2017 թվականի դեկտեմբերի 21-ի թիվ 1666-Ն որոշմամբ Հայաստանի Հանրապետության կառավարության 2014 թվականի մարտի 6-ի N 223-ն որոշման վերնագիրը փոփոխվել է, անհրաժեշտ է Նախագծի 1-ին կետում վկայակոչված որոշման վերնագիրը վերանայել:

	Ընդունվել է:


	3. Նախագծի 1-ին կետի 2-րդ ենթակետով նոր խմբագրությամբ շարադրվող կետի 4-րդ ենթակետում առաջարկում ենք «իր» բառը հստակեցնել, եթե խոսքը «Հայաստանի պետական սիմֆոնիկ նվագախումբ» պետական ոչ առևտրային կազմակերպության մասին է, ապա իրավական որոշակիության սկզբունքի ապահովման նպատակով անհրաժեշտ է հստակ մատնանշել:

	Ընդունվել է:


	4. Նախագծի 1-ին կետի 2-րդ ենթակետով նոր խմբագրությամբ շարադրվող կետի 8-րդ ենթակետում անհրաժեշտ է «ՀՀ» հապավումը բացել, նկատի ունենալով «Նորմատիվ իրավական ակտերի մասին» օրենքի 21-րդ հոդվածի 2-րդ մասի իրավակարգավորումը, միաժամանակ անհրաժեշտ է «ՀՀ օրենսդրությամբ» կիրառված ձևակերպումն հստակեցնել՝ հաշվի առնելով այն հանգամանքը, որ օրենսդրությունը լայն հասկացություն է, մասնավորապես՝ «Նորմատիվ իրավական ակտերի մասին» 2-րդ հոդվածի 1-ին մասի 7-րդ կետի համաձայն՝ օրենսդրությունն օրենսդրական և ենթաօրենսդրական նորմատիվ իրավական ակտերի ամբողջություն է:

	Ընդունվել է: 
Սույն կետը հանվել է Որոշման նախագծից:


	ՀՀ վարչապետի աշխատակազմի սոցիալական հարցերի վարչություն

	10 փետրվարի 2025թ.

	
	02/11.3/4177-2025

	Նախագծի 1-ին կետի 2-րդ ենթակետով նախատեսվում է թույլատրել «Հայաստանի պետական սիմֆոնիկ նվագախումբ» պետական ոչ առևտրային կազմակերպությանն (այսուհետ՝ պետական կազմակերպություն) իրականացնել «համերգային ծառայությունների մատուցում», «իրեն պատկանող գույքի օգտագործման և սպասարկման ծառայությունների մատուցում», «հանրային սննդի ծառայությունների մատուցում» ձեռնարկատիրական գործունեության տեսակները, մինչդեռ նախագծի հիմնավորումից անհասկանալի է, թե կոնկրետ ինչ համերգային ծառայությունների մասին է խոսքը (արդյո՞ք ի նկատի է առնվում տարաբնույթ միջոցառումների ժամանակ երաժշտական կատարումների իրականացումը)։ Անհասկանալի է նաև «իրեն պատկանող գույքի օգտագործման և սպասարկման  ծառայությունների մատուցման» տակ ի՞նչ է ի նկատի առնվում։ Առաջարկում ենք նախագծում հստակեցնել «Պետական ոչ առևտրային կազմակերպությունների մասին» օրենքի 5-րդ հոդվածի 3-րդ մասի կարգավորումների համատեքստում։ Բացի այդ, նախագծի հիմնավորման համաձայն նախագծով առաջարկվող ձեռնարկատիրական գործունեության տեսակները անխզելիորեն կապված են պետական կազմակերպության հիմնական գործունեության առարկայի և նպատակների հետ։ Այդ կապակցությամբ անհասկանալի է, թե «հանրային սննդի ծառայությունների մատուցում» ձեռնարկատիրական գործունեության տեսակը ինչպե՞ս է կապված պետական կազմակերպության  նախագծով առաջարկվող գործունեության առարկային և նպատակներին։ Կարծում ենք, որ անհրաժեշտ է նախատեսել, որ հանրային սննդի կազմակերպումը կարող է իրականացվել` այնքանով, որքանով այդ գործունեությունը ծառայում ու համապատասխանում է պետական ոչ առևտրային կազմակերպության ստեղծման նպատակին և դրա իրականացմանը։

	Ընդունվել է մասնակի:
Նախագծի մեջ կատարվել են համապատասխան փոփոխություններ, իսկ հիմնավորման մեջ ներկայացվել են համապատասխան պարզաբանումներ:

